
adat ada berangasan, lantas mara ambil itoe boeboer boewang di tahang ketjil (tempolong).

Dengan tjipat datang soewara geledek berboenji di atas roemanja.

Dan Si iboe taoe sala takoet tjepat keloewar beloetoet di petengahan roema, dan anak mantoenja dapat denger tjepat pegi beloetoet mintain ampoen dengan poengoetin itoe boeboer berdoewa laki bini poengoetin makan, dan Jantas geledek beranti dari atas toeroenin 24 karoeng
beras.

Dan Hauw Tjoe liat itoe karoeng beras ada di toelisin soerat Tian Soe lantas pagi bilangin pada THIO SIOK BIE dari itoe beras. Siok Bie bilang itoe barang dari atas Alla tala kasi praCent pada Hauw tjoe, boekan kami poenja barang bole simpan sadja.



FATSAL 99.




Tjerita Tjin Soe Bok di Tjin kang poenja orang, ketjil-ketjil di tingal mati oleh bapanja, dan iboenja The Si doedoek boedjang toengoein dia poenja anak.

Dan Soe Bok itoe ada ochauw sekali dengan adatnja baë dan iboenja dapat sakit mata segalain kasi obat tiada bisa bae, Soe Bok saban hari djilatin bidji mata iboenja tiada antara lama djadi bae seprati jang soeda terangnja dan iboenja dapat sakit panas kepengin makan
boewa Le, (Laij) die Tjari tiada bisa ketamoe. dan ketamoein seorang toewa oendjonken di itoe tempatnja dan bole ambil kasi iboenja.

Dan itoe waktoe moesin riboet Bapanja poenja koeboeran ilang, sijang malem menangis, ada ketamoein toekang angoen kerbou oendjoeken di mana lobang tempatnja begitoe dia poenja oehouw, dan dia poenja ade
bernama SOE KOAN ada dapat sala, di tangkap, maka SOEBOK mintain ampoen dia boeat gantinja sebab takoet iboenja djadi kesel hati.

